
Teaser-Text ca. 2 Satze

Im Internet isch nat und niemert wurklich sicher. Spatestens im Himmel
chunnt aber sowieso alles as Licht. Drum lebe mer am beste scho jetzt
im Licht.

Hochdeutsch:

Im Internet ist nichts und niemand wirklich sicher. Spatestens im Himmel
kommt aber sowieso alles ans Licht. Darum leben wir am besten jetzt
schon im Licht.

1. Anmoderation, Begrussung und bibl. Eingangswort ca. 2’00

Herzlich willkomme im Gottesdienst uf Radio Life Channel. Min Name
isch Markus Brunner. Ich bin Heilsarmee-Offizier und leite — zame mit
minere Frau — d Heilsarmee Luzern.

Sind Sie i de Politik engagiert? Nod? Dann muend Sie wahrschinlich kei
Angst ha vor de Internet-Siite "Wikileaks". Uf dere Siite werdet namlich
Gheimi E-Mails und Dokument vo Politiker veroffentlicht.

Aber au normali Internet-Nutzer sottet vorsichtig sii, wenn sie em Internet
sensibli Date aavertrauet. Internet-Pirate mached namlich Jagd uf die.
Sie wend eusi Passworter stehle und versuchet, eus mit piinliche Videos
Z erpresse.

Gheimnis sind im Internet nod sicher. Aber das isch eigentlich nut Neus.
Gheimnis sind namlich na nie wurklich sicher gsi. D Bible verratet eus,
dass gheimi Tate und Motiv spatestens i de Ewigkeit as Licht chomed.
Ich zitiere dezue en Vers us em Lukas-Evangelium. Er staht im Kapitel
12, Vers 2:

Es ist aber nichts verdeckt, was nicht aufgedeckt, und verborgen,
was nicht erkannt werden wird; (Lukas 12,2)

Us dem Vers zieh-n-ich folgende Schluss: Wenn sowieso alles emal as
Licht chunt, lebe mer am beste scho jetzt im Licht. | dam Gottes-
dienst wett ich Ihne es paar |dee wiitergeh, wie mer zu dem Licht cho-
med und wie mer i dem Licht chond lebe.

S Licht vo Gott isch ubrigens nd6d nume oppis fur frommi Ladt. Sogar
Mensche, wo vo sich saget, sie lebet i de Finsternis, dorfet wusse: Gott
hat kei Angst vor eusere Dunkelheit. Au d Bible kennt d Dunkelheit. Ja,
sie startet im Schopfigsbricht mit Chaos und Dunkelheit. Gott isch Exper-
te fiir beides. Ahnlich wie er scho i de Schdpfig gseit hat "Es werde
Licht", hat er i de Wiehnachtsgschicht siin Sohn — s Licht — i eusi dunkli
Welt gschickt. Es soll Licht werde — au in eusem Herz! Das Licht will au

zu lhne cho.

| dam Gottesdienst Ioh mer das Licht vo Gott uf eus la wirke. Ich lade
Sie ii, mit mir zame mutig zu dam Licht ufzbreche. Vorher ghére mer
aber nah es Musikstuck.

2. Musik ca. 4'00

3. Lesung (Anbetunq, Lobpreis, Dank, Bitte) ca. 1’00

Gott hat kei Angst vor de Dunkelheit. Egal, wie dunkel eusi Gedanke
sind, wie dunkel d Schatte vo eusere Vergangeheit sind, wie dunkel eusi
Zukunft mag usgseh — Gott hat kei Angst vor eusere Dunkelheit. Im Ge-
geteil: Er hat en Antwort — au uf lhri Dunkelheit. Die Antwort isch es Wort
vo de Hoffnig und vom Ufbruch. Das gseh mer zum Biispiel am Afang
vom Johannes-Evangelium. Lose mer doch grad emal ine. Us de
Horbible vo ERF-Medie liest de Yves-Robert Burgi:

Johannes 1,1-13 (Horbibel)

4. Eingangsgebet 0’30

Ich mocht bete:

Herr Jesus. Mir chomed muetig zu dir is Licht. Das mache mer im Ver-
traue, dass du eus nod verurteilsch. Ja, du bisch vor fast 2000 Jahr i die
Welt cho, um fur eusi dunkle Absichte und Tate z biesse. Du hasch die
Straf, wo mir verdient hattet, uf dich gnah und sie as Chriz trait. Du
hasch zahlt fur eusi Schuld — mit dim eigete Blut. Du bisch euse Erloser.
Du er-I6sisch eus vo Aklag und Schuld.

Drum chéme mir voller Hoffnig — mit eme offene Herz — zu dir. Mir danket
dir fur dis Licht, wo du i die Welt bracht hasch. Mir lebet in ere dunkle

Welt. Doch wer dich i sis Herz ufnimmt, i dam wird s hell.

Mir bittet dich: Lass es doch au in eusem Herz hell la werde. Drum lade
mir dich ii, eus jetzt i dam Gottesdienst z begegne. Bitte, rede du zu eus
— direkt i euses Herz. Mir gebet dir s Recht dazu. Amen.

5. Musik ca. 4'00

6. Predigtinput Teil 1 ca. 9°00

Sind Sie au scho "ghackt" worde? Ich rede n6éd vom Hacke im Garte und
scho gar ndd vo Ghackets als Brate. Ich rede vo Internet-Pirate, wo im
digitale Datemeer ihres Unwese triibet. Hacker dringed i Computersy-
stem ii und stehled Date. Au wenn sie euse Schmuck im Schlafzimmer
nod bedrohed, sotte mer de Schade, wo sie chond arichte, ndd unter-
schatze. Ich rede us Erfahrung.

Vor mehr als 3 Jahr isch minere Frau und mir s gmeinsame E-Mail-Konto
ghackt worde. Plotzlich isch alles uf Chinesisch gschriebe gsi und mir
hand nume chonne uf eusi E-Mails zuegriife. Wo Us das dann doch
glunge isch, sind kei E-Mails meh ume gsi. Alles isch gloscht gsi. Dafur
hand alli eusi Frunde es E-Mail ubercho mit de Botschaft, — mini Frau sig
in enere ferne Stadt gestrandet und me sall ihre doch bitte 5000 Franke
uberweise. D Kontonummer, wo agah worde-n-isch, isch naturlich falsch
gsi. Will mer eus i dere Ziit grad i de USA aufghalte hand, isch die
Lagebotschaft ndd ganz "ohni" gsi. Zum Gluck hand eusi Bekannte und
Verwandte sofort gahnt, dass mit dem E-Mail 6ppis nod chan stimme,
was mer naturlich moglichst schnell bestatigt hand.

Im Internet schiint nut und niemert wurklich sicher z sii. Au Facebook-
Siite werdet ghackt. Ahnigslosi Nutzer empfehled ihrne Frinde schiinbar
plotzlich pornografischi Internetsiite.

Ganz fiesi Hackeragriff sind vermeintlichi Dame, wo Manne zu erotische
Internet-Datings iiladet, um sie dann per Computerkamera z filme und z
erpresse.

Am beste isch me also vorsichtig. Gheimi E-Mails und Videos chénd ir-
gendwann vo Hacker verdffentlicht werde.

Uf de andere Siite gilt: Wer nit z verberge hat, muess au vor keinere
Veroffentlichung Angst ha. Das gilt fur hat — wie au fur d Ewigkeit.

D Bible verratet eus namlich, dass i de Ewigkeit emal alles Gheime ver-
offentlicht wird. Wie mer s scho ghort hand:

Es ist aber nichts verdeckt, was nicht aufgedeckt, und verborgen,
was nicht erkannt werden wird; (Lukas 12,2)

Das isch kei Prophetie, wo sich 6ppe wurd uf Wikileaks bezieh. Wi-
kileaks isch e Internetplattform, wo gheimi E-Mails und Dokument verof-
fentlicht werdet. Sie wird vo Hacker bedient, wo behauptet, sie tleget us
ehrehafte Motiv handle. Das gsehnd die, wo uf Wikileaks blossgstellt
werdet, natlrlich andersch.

| de Ewigkeit git s au en Art Wikileaks. Das himmlische Wikileaks verof-
fentlicht aber nod nume gheimi Dokument, sondern au gheimi Motiv und
Tate. Alles chunt emal a s Licht. Ich weiss nod, wie s Ihne gaht. Mir
macht das scho lidruck. Wett eus denn Jesus mit dere Uussag drohe?
Nei, er will eus nume warne — und zwar vor de Huchelei (Lk 12,1).

Jesus beschriibt das himmlische Wikileaks mit de folgende Wort:

deswegen wird alles, was ihr in der Finsternis gesprochen haben
werdet, im Licht gehort werden, und was ihr ins Ohr gesprochen
haben werdet in den Kammern, wird auf den Dachern ausgerufen
werden. (Lk 12,3)

Wenn sowieso alles emal as Licht chunt, lebe mer am beste scho
jetzt im Licht. Es Lebe im Licht bedudet, dass mer offe und ehrlich redet
und handlet. Das ermdglicht echti Gmeinschaft und Verbundeheit. Ich
liese dazue en Bibelvers us em 1. Johannesbrief:

Leben wir aber im Licht Gottes, dann sind wir auch miteinander
verbunden. Und das Blut, das sein Sohn Jesus Christus fur uns
vergossen hat, befreit uns von aller Schuld. (1 Joh 1,7, HFA)

Die Bibelstell us em Neue Testament kenn ich sehr guet. Sie isch sogar i
mim Ehering igraviert. We mer i de Ehe und eusne Freundschafte ehrlich
und transparent sind, mache mer enand nut vor. Mir nehmed d Maske
weg und werdet echt. Das brucht e rechti Portion Muet. Ah ja. Hinter
eusere Fassade gseht s nod immer schon us. Da chomed Gedanke und
Motiv fUre, fur die mer eus eigentlich schamed.

We mer das wurklich? Eus verletzlich mache und eusi Mitmensche in
euses Innelebe la ineluege? Warum eigentlich nod? Ich erinnere dra: Es
chunt ja sowieso alles emal a s Licht. Wieso also Versteckis spiele? Na-
turlich mue mer eus nod allne Mensche gliich stark avertraue. Bekannt-
lich s6ll me d Perle n6d de Sau anewerfe (Mt 7,6). Doch fur eusi Ehe und
fur eusi Frundschafte sind ehrlichi Gsprach wichtig. Echti Gmeinschaft
isch nume dot moglich, wo me sich gegesittig vertraut und sich enand
avertraut.

We mer euses Innere also gegenuber eusem Ehepartner ufdecket, cho-
med natiarlich ndd nume schoni Gedanke fure. Im Gegeteil: Dann cho-
med au Gedanke fure, wo mer eus dafur schamed. Gwussi Gedanke
verletzet vielliicht sogar de Ehepartner oder eusi Frinde. Soélle mer die
wurklich a s Licht bringe? Uf jede Fall! Und ja: ehrlichi Kommunikation
chan au verletze. Drum bruucht s in eusne Beziehige ndd nume ehrlichi
Gsprach, sondern au d Bereitschaft, enand z vergeh. Lose mer doch
namal uf de Bibeltext, wo im 1. Johannesbrief, Kapitel 1, Vers 7 staht:

Leben wir aber im Licht Gottes, dann sind wir auch miteinander
verbunden. Und das Blut, das sein Sohn Jesus Christus fiir uns
vergossen hat, befreit uns von aller Schuld. (1 Joh 1,7, HFA)

Hand Sie gmerkt, dass de Apostel Johannes echti und ehrlichi Gmein-
schaft mit Vergebig verbindet? Das ghort unbedingt zame. Wie aber
chomer enand vergeh?

Vergebig isch es Gschenk. Niemert chan sich Vergebig verdiene oder
Vergebig iifordere. Vergebig hat niemert wurklich verdient.

Vergebig cha me am beste dann opperem schenke, we me sie vorher
selber gschenkt Ubercho hat.

Die gueti Nachricht isch: Jede Mensch chan Vergebig gschenkt Gbercho.
— Will Jesus d Schuld und s Versage vo jedem Mensch uf sich gno und
as Chruz trait hat. Er hat bluetet fur Sie und mich. Dur sini Wunde dorfe
mer Vergebig und inneri Heilig erfahre (1 Petr 2,24). Das isch erstunlich.

Ubrigens: Dass Gott mit sim Sohn Jesus Christus fiir eusi Schuld hat
welle buesse — damit er eus chan vergah — isch scho Jahrhunderti vor
Christus prophezeit worde. Die iidrucklichsti Prophezeiig staht in Jesaja
53.

Jesaja 53,1-12 (Horbibel)

Vergebig isch es Gottesgschenk. Jesus bietet sie allne Mensche a. Je-
sus will sie au lhne schenke. We mer eus vo Gott beschenke 16nd, cho
mer das Gschenk au wiitergeh. Drum isch d Vergebig vo Jesus fur eusi
Beziehige so wichtig. Mir hand i de Vergebig dur Jesus e unbezahlbari
Ressource. Mir chond eus jederziit beschenke lah — und wiiterschenke.
Wenn d Vergebig d Atmosphare vo eusere Ehe und eusne Friundschafte
bestimmt, wird s viel eifacher, wurklich ehrlich z sii. Drum ghored Ehr-
lichkeit und Vergebig zame. Sie sind fur jedi Ehe und fur jedi echti
Frindschaft Gberlebenswichtig.

D Vergebig vo Gott isch e liladig, eus mit ihm z verséhne. Wie mer das
konkret chond mache, erfahred Sie nach eme Musikstuck.

7. Musik + Jingle LC ca. 2'30

8. Predigtinput Teil 2 ca. 9°00

Im erste Teil vo dem Gottesdienst ham mer eus mit de Vergebig be-
schaftigt. Mit de Vergebig als Grundlag fur ehrlichi Beziehige. Vergebig
isch es Gschenk. Gott selber hat siin Sohn Jesus i die Welt gsendet, um
fur eus das Gschenk z zahle. Jesus hat mit sim Bluet fur eusi Vergebig
zahlt. Drum dorfe mer eus beschenke lah. Jesus hat fur eus zahlt!

Will Jesus fur eus am Chruz gstorbe isch, dorfe mer eus mit Gott ver-
sohne. Das heisst: Mir dorfet mit Gott "Friede mache". Nume: Wie macht
mer das? D Bible hat klari Antworte uf die Frag. Ei Antwort staht im 2.
Korintherbrief, Kapitel 5, i de Vers 17-21:

2 Kor 5,17-21 (Horbibel)

Gott hat eus Mensche bereits vergeh. Er hat Jesus i die Welt gschickt,
damit ar fur eusi Schuld am Chruz stirbt. Jesus hat die Straf, wo mir ver-
dient hattet, uf sich selber glade. Er hat mit siim eigene Bluet fur euses
Versage zahlt. Das isch en unglaublich hohe Priis gsi. Jesus hat die
schlimmste Forme vo Folter flr eus erduldet: Er hat sich uuspeitsche la,
bis vo de Huut vo siim Rugge nur no bluetigi Fetze Ubrig bliibe sind. Er
hat sich e Dornekrone uf de Kopf la schla, wo sini Schadeldecki durch-
bohrt hat. Er hat im Zuestand vo vdlliger Erschopfig es schwers Chruz
trait, bis er zamebroche isch. Er hat sich a s Chrlz nagle la und isch
qualvoll gstorbe. Zu dam allem hat er ganz bewusst "ja" gsait. Er isch
freiwillig uf die Welt cho, er isch freiwillig siine Peiniger entgege gange.

Und hat damit als Sohn vo Gott alli Schuld vo dere Welt gsuhnt.

De himmlischi Vater hat das Opfer vo siim Sohn agnah. Er hat das be-
statigt, indem er Jesus vom Tod uferweckt hat. »Es isch vollbracht!« Je-
sus hat fur alli SUnde vo dere Welt zahlt. Damit sind eusi Sinde keis
Hindernis meh zwusche Gott und eus! Das(!) isch die gueti Nachricht!

Gott laht die guet Nachricht uf de ganze Welt la verkande. Er sait allne
Mensche: "Jesus hat fur euri Stnde zahlt. Ich strecke eu miini Hand ent-

gege!"

Aber Halt! Wenn d Sind keis Problem meh fur Gott isch, will er siin Sohn
Jesus gopferet hat. Wenn er siini Hand zu eus uustreckt und eus bittet,
doch jetzt mit ihm Friede z mache. Was staht dann na zwUsche eus und
Gott?

Das isch e gueti Frag. Wenn Gott fur(!) eus Mensche isch, wieso gspure
mer dann so wenig davo?

Stelle mer eus doch Gott emal bildlich als liebevoller Vater vor. Er staht
vor eus Mensche und streckt eus siini Hand entgege. Aber: Was mached
mir Mensche? Ganz vieli dreihet Gott de Rugge zue. Si gsehnd die
usgstreckte Hand vo ihrem himmlische Vater gar nod, will sie vo ihm

ewag lueged. Eigentlich sich klar, was zwusche de Mensche und Gott
staht: Schlicht und eifach nat! — Aber mir hand ihm de Rugge zuekehrt!
Das staht dazwusche. We mer bim Bild vo Gott als eme liebende Vater
bliibet, trennt eus vo ihm nume eusi(!) Ablehnig ihm gegenuber.

FUr e Versohnig bruucht s immer zwei. Gott hat eus Mensche dank Je-
sus vergeh. Er(!) hat sich mit eus bereits verséhnt. Aber die Versdhnig
gilt erst dann, wenn mir eus zu Gott umdreihet und ihm i die uusgstreckte
Arme laufet. Und genau nach dere Umarmig mit eus sehnt sich de himm-
lischi Vater. Drum laht er uf de ganze Welt la sage: Lasst euch mit Gott
versohnen! (2 Kor 5,20)

Bald fiire mer Wiehnachte. Mir fiired s grosste Gschenk, wo Gott eus
Mensche hat chone mache: Er hat eus sin Sohn gschickt mit em Ziel,
eus z vergeh. Alles isch bereit fur d Versohnig. Eusi Sund isch keis Hin-
dernis meh. Mir chond so, wie mer sind, zu Gott cho. Gott isch fur(!) eus!
S einzige Hindernis zwlsche Gott und eus sind nur na mir selber.

Vielliicht denket Sie jetzt: Das isch mir z eifach. Das chan doch gar n6d
Sii.

Eifach isch es tatsachlich. Sich beschenke lah: das isch doch eifach!
Warklich? Vieli Mensche wand sich de Himmel lieber verdiene, als sich
ihn schenke z lah. Wieso denn eigentlich? Vielliicht drum, will sich be-
schenke z lah, Demut brucht. Zuezgah, dass me sich de Himmel nod
chan verdiene, will mer s eifach n6d uf d Reihe bringet, brucht Demut.
Mit leere Hande zu Gott z cho und sich wie es chliises Chind beschenke
z lah, brucht Demut.

Hand Sie die Demut? Wand Sie sich zu Gott umdreihe und mit ihm
Gmeinschaft ha? Dann gib ich lhne gern es paar Tipps:

(1) Sie dorfet ganz ehrlich sii zu Gott. Wie echti Gmeinschaft i de Ehe
und in Frindschafte nur mit ere ehrliche Kommunikation chan glinge, so
chan au eusi Gmeinschaft mit Gott nume funktioniere, we mer ufrichtig
und ehrlich zu ihm sind. Es macht kein Sinn, Gott 6ppis vorzmache. Er
kennt eus besser als mir eus selber.

(2) Wenn Sie hassig sind uf Gott, dorfet Sie ihm das sage. Es isch bes-
ser, Gott azklage, als gar nédd mit ihm z rede. Das lehrt eus d Bible scho
im Alte Testament, im Buch Hiob. Gott nimmt s eus nod Ubel, we mer ihn
aklaged. Wie gsait: Er gseht sowieso i euses Herz und mocht mit eus
ehrlichi Gmeinschaft ha.

Wo ich 6ppe 18-jahrig gsi bin, han ich Gott agschroue. Ich han ihn eifach
nod chone verstah und bin hassig gsi uf ihn. Ich erinnere mich guet a die
dunkli Ziit vo mim Lebe. Im Nachhinein chan ich aber sage, dass mini
Aklag da Afang gsi isch vo nere ehrliche Gmeinschaft mit ihm.

(3) Sie muend bim Rede mit Gott nod uf Ihri Wort achte. Bete — rede mit
Gott — chunt tadf us eusem Herz.

Sie muend lhre Verstand nod abschalte, wenn s um de Glaube gaht. De
Verstand muess sich aber eusem Herz unterordne, will: Mir chond mit
em unsichtbare Gott ndd mit eusem Verstand kommuniziere. Mit eusem
unsichtbare Herz — d Bible redt au vom "innere Mensch" — ha mer aber
es geistlichs Organ, wo geistlichi Auge und Ohre hat. Mit dere unsichtba-
re Antenne cho mer mit em unsichtbare Gott rede und ihn ghore.

Zuegah: Das brucht e chli Uebig. Viellicht hand Sie bis jetzt gar néd
gwusst, dass Sie es geistlichs Organ hand.

(4) Sie dorfed Gott um Vergebig bitte fur alli Schuld. Jesus hat far alli
Sunde am Chruz zahlt. Sie dorfet sini Vergebig dankbar anah.

(5) Ladet Sie Gott doch ii, i Inres Herz z cho. Gott wett n6d nume mit |h-
ne rede — er mocht sogar i Ihne wohne. Wenn Sie Jesus i lhres Herz und
Lebe iiladet, chunnt er durch sin Heilige Geist ganz personlich zu Ihne.
Mit ihnm chunnt es unglaublichs Potenzial i Inres Lebe. Ja, d Bible redt i
dam Zamehang sogar vo mene "neue Lebe". Wie zum Biispiel a dere
Stell:

Gehort jemand zu Christus, dann ist er ein neuer Mensch. Was vor-
her war, ist vergangen, etwas Neues hat begonnen. (2 Kor 5,17,
HFA)

(6) Ich wett Ihne Muet mache, ndéd nume zu Gott z rede, sondern au uf
ihn z lose. Gott redt meistens i Form vo Gedanke zu lhrem Herz. Selbst-
verstandlich chdmet nod alli Gedanke, wo Sie hand, vo Gott. Bim Lose uf
Gott mie mer drum unterscheide zwtsche siine Gedanke in eus und
eusne eigene Gedanke und Fantasie. Drum isch es hilfrich und wichtig,
we mer nod nur uf eusi Gedanke, sondern au uf s gschriebene Wort vo
Gott losed — uf d Bible. D Bible hilft eus, d Gedanke vo Gott vo eusne
eigene Gedanke z unterscheide.

Es git Ubrigens inzwische au sehr gueti Horbuecher. So cha me d Bible
zum Biispiel au uf em Arbetsweg im Auto oder mit em Kopfhorer im Zug
lose.

(7) We mer uf Gott loset, macht s naturlich Sinn, dann au dana z handle.
Im diutsche Wort "ge-horch-sam" isch s Verb "horchen" enthalte. "Ge-
horchsam" gegenuber Gott si mer dann, we mer das tliend, wo mer vo
ihm verstande hand. Liebi gegenuber Gott und Mensche erschopft sich
nod in fromme Wort, sondern zielt uf euses Handle.

(8) De Glaube isch zwar e Sach zwusche Gott und mir, er isch aber kei
Privatsach. Jesus erwartet, dass mer mit andere Jesus-Nachfolger un-
terwegs sind. Er hat das selber vorglebt. Und ja: Das chan mangisch
stressig si. Wie viel han ich da Satz scho ghort: "Mit Gott han ich keis
Problem, nume mit sim Bodepersonal." Ich chan das guet verstah. Ich
schaffe scho uber 23 Jahr fur d Heilsarmee und kenne s fromme Bo-
depersonal ziemlich guet. S Sprichwort "S isch nod alles Gold, was
glanzt" trifft au uf d Christe zue. Und es trifft vor allem au uf mich selber
zue. Nume gsehn ich mini(!) "blinde Flecke" ndd. Ich bin ebe "blind"
dafur. Drum bruch ich d Inspiration und d Korrektur vo andere Christe, au
wenn das nod immer eifach isch. Das fuhrt eus grad zum nachste Punkt:

(9) Lueget Sie d Gmeinschaft mit Christe als geistlichs Training a. Jesus
hat sini Apostel dru Jahr lang trainiert. Er hat als "Personal Trainer" keis

Blatt vors Muul gna. Es chliises Biispiel gfallig? — Chuum hat er de Apo-
stel Petrus im 16. Kapitel vom Matthaus-Evangelium globt, sait er ihm es
paar Verse spater:

Mt 16,23 (Hérbibel)

Wow. Das isch direkt gsi. Vieli Christe wurdet sich wlnsche, sie hattet
mit Jesus vor 2000 Jahr chone unterwags si. Das war vielliicht gar nod
so agnehm gsi. Ich bin namlich Uberzlgt, dass Jesus en userfordernde
"Personal Trainer" gsi isch. Wenn er nod gliichzittig au d Liebi in Person
gsi war, hattet ihn d Junger wahrschinli néd dru Jahr lang chone ertrage.

Die christlichi Gmeinschaft isch also scho zu Ziite vo Jesus usefordernd
gsi. Jesus erwartet vo eus, dass mer ehrlich und liebevoll mitenand um-
gond und ndd grad davo laufet, wenn sich euses Ego krankt fuhlt.

D Gmeinschaft mit andere Christe chan usefordernd si. Ich han die
Gmeinschaft — mit eme Augezwinkere — au scho als "Martyrium" be-
zeichnet. Als Christe cho mer aber n6d behaupte, mer wurdet fur Jesus
durch s Fuur gah, we mer fur ihn nod emal s "Martyrium vo de christliche
Gemeinschaft" ertraget!

Es macht Sinn, d Chilene und d Freichilene als Trainingslokal azluege. D
Gmeinschaft mit anderne Christe isch e Charakterschuel. Sie isch
letschtlich d Idee vo Gott. Und das fuhrt eus zum letschte Punkt.

(10) D Gmeinschaft mit anderne Christe isch e Schuel fur inneri und kor-
perlichi Heilig. De Jakobus isch en Halbbrueder vo Jesus gsi. Er be-
schriibt die christlichi Gmeinschaft eso:

Jak 5,16 (Horbibel)

Mit dam Bibelvers chome mer wieder zrugg zum Afang vo dere Predigt:
Wenn sowieso alles emal as Licht chunt, lebe mer am beste scho
jetzt im Licht.

S Lebe im Licht vo Jesus schenkt eus Heilig — innerlich und oft au Usser-
lich. FUr da Heiligsprozess bruche mer eusi Bruedere und Schwostere im
Glaube.

9. Musik ca. 4'00

10. Schlussgebet und Segenswort ca. 2’30

Wand Sie im Licht vo Gott lebe? Wand Sie mit sim Licht i die Wieh-
nachtsziit ine gah? Es staht Ihne nat im Weg. Au Sie dorfet d Vergebig
vo Jesus in Aspruch nah. Ich will Ihne Muet mache: Versohnet Sie sich
mit Gott! D Bible selber bittet eus drum im 2. Korintherbrief, im Kapitel 5:

2 Kor 5,20 (Horbibel)

Ich mach Ihne Muet, mit mir zame Jesus i s Herz izlade. Sie dorfet gern
in Gedanke mitbete:

"Herr Jesus. Ich danke dir vo ganzem Herze, dass du fur eus i die Welt
cho bisch. Du bisch ndd als Konig und Herrscher cho, sondern als Chind
vo arme Eltere. Du bisch n6d zum Gnusse cho, sondern um fur eusi
Sunde am Chruz z sterbe. Das chan ich ndd wurklich verstah. Dini Liebi
uberstiigt mis Vorstelligsvermoge.

Was ich mit mim Verstand ndd chan begriffe, dorf ich aber mit mim Herz
anah. Drum bitt ich dich: Vergib mir alli mini Sinde. Bitte, reinige mis
Herz vo aller Dunkelheit. Ja, ich lade dich grad jetzt ii, i mis Herz und Le-
be z cho. Nod als hilfloses Chind, sondern als de uferstandeni Konig.
Bitte lehr mich, uf dich z lose und das z mache, was du saisch. Amen."

D Antwort vo Gott uf das Gebet gib ich Ihne gern als Sege und Verspre-
che mit. Sie staht im Johannes-Evangelium:

Johannes 1,12-13 (Horbibel)

11. Musik ca. 4'00

12. Abmoderation, Infos 0'30

Mir sind am Schluss vo dam Gottesdienst uf Lifechannel.

Da Gottesdienst cha me au im Internet jederziit nomal lose, downloade
oder au wiiterempfehle. Und zwar uf eusem Medieportal:
Lifechannel.ch - Schragstrich - Gottesdienst.

Ubrigens chunnt de Gottesdienst uf Lifechannel jede Sunntigmorge am
Zahni und als Wiederholig am Abig am Siebni.

Min Name isch Markus Brunner.



